
				இப்பக்கம் மெய்ப்பு பார்க்கப்படவில்லை
-

நெ. து. கந்தரவடிவேலு 357

வழக்குத் தொடர்வதற்கு முன்னர், குறிப்பிட்ட பெற்றோர்களை அவர்களின் வசதிப்படி - கண்டு அறிவுறுத்த வேண்டும்.

வேண்டுமென்றே பேட்டி கொடுக்க மறுக்கிறார்; அல்லது எவ்வளவு சொல்லியும் பிள்ளைகளைப் படிக்க வைக்கவில்லை என்று தெளிவாகக் தெரிந்தால்தான் வழக்குத் தொடர்வார்.

அப்படிப் பெற்றோரிடம் தொடர்பு கொண்டதில், முந்நூறு பிள்ளைகள், முறைசாரா வகையில் தக்கவர்களிடம் படித்துக் கொண்டிருப்பது புலனாயிற்று.

எனவே, அவர்களை விட்டுவிட்டு, மற்றவர்களின் மேல் வழக்குத் தொடரப்பட்டதாம்.

நடத்துநரின் சிந்தனை -

ஒர் இரவு இலண்டன் பேருந்தில் காந்தம்மாவும் நானும் வீடு திரும்பிக் கொண்டிருந்தோம்.

பேருந்து, பெரும்பாலும் காலியாக இருந்தது. நடத்துநருக்கு ஒய்விருந்தது.

அவர் எங்களோடு உரையாடினார். இந்தியாவிலிருந்து வந்த கல்வியாளர்கள் என்று தெரிந்து கொண்டதும் கல்வி நிலைபற்றி மதிப்பிட்டுப் பேசினார்.

‘நாங்கள் சிறுவர்களாக இருந்தபோது, பள்ளிகளில் பகல் உணவு கிடையாது. இலவசக் கல்விகூட முதல் சில வகுப்புகளிலேதான்.

‘நாங்கள் பெறாத கல்வி வாய்ப்புகளை வசதிகளை - இக்கால மாணாக்கர் பெறுவது, எதிர்காலம் பற்றி நம்பிக்கை ஊட்டுகிறது.’ என்று போற்றினார்.

இது ஒரு கட்சி ஏற்பாடல்ல. நாட்டிலுள்ள எல்லாக் கட்சிகளும் பேசி, ஒருமித்த அடிப்படையில் சட்டம் செய்து இருக்கிறார்கள்.

‘கல்வியைக் கட்சி விவகாரமாக்கக் கூடாது’ என்று பேருந்து நடத்துநர் சொன்னதைக் கேட்டு மகிழ்ந்தோம்.

சிறுமியின் கனிவு

நாங்கள், இலண்டன் ஆக்ஸ்போர்டு, கேம்பிரிட்ஜ், மான்செஸ்டர்,

பர்மிங்காம், எடின்பரோ, ஆபர்டீன் முதலிய பல நகரங்களைக் காண

‘பிரிட்டிஷ் கெளன்சில் ஏற்பாடு செய்து உதவிற்று.

